
GLOSARIOA 

 

 AJEEBT: Administrazio Judizial Elektronikoaren Estatuko Batzorde Teknikoa ekainaren 

7ko 396/13 Errege Dekretuan araututa dagoen organoa da eta eskumen 

esanguratsuak ditu Justizia Administrazioan erabiltzen diren sistemen eta aplikazioen 

bateragarritasuna eta elkarreragingarritasuna bermatzeko, bai eta administrazioen 

arteko lankidetza ziurtatzeko ere.  

 EJE: Espediente Judizial Elektronikoa.  

 Gogobetetasuna: eskainitako zerbitzuak erabiltzean, erabiltzaileen premien betetze-

mailari buruzko pertzepzioa. 

 IJZ: Informatika Judizialaren Zerbitzua. 

 IKT: Informazioaren eta Komunikazioaren Teknologiak. IKTez dihardugunean, 

informazioa sortzea, prozesatzea eta transmititzea ahalbidetzen duten ekipo 

informatikoei, hardwareari, software-programei, sareei eta azpiegiturei buruz ari gara. 

 JA: Justizia Administrazioa. 

 JDAZ: Eusko Jaurlaritzako Justizia Digitalaren eta Azpiegituren Zuzendaritza. 

 Zerbitzu-lerroa: alderdi komunak dituzten edo jarduera-eremu berekoak diren 

katalogoko zerbitzuen zentzuzko multzoa. 

1  SARRERA 

 

Eusko Jaurlaritzako Justizia Digitalaren eta Azpiegituren Zuzendaritzak (aurrerantzean, 

JDAZ), besteak beste, Euskal Autonomia Erkidegoko Justizia Administrazioak beharrezkoak 

dituen baliabide informatikoak ematea du eginkizun, administrazio horrek eraginkortasun 

handiagoz funtziona dezan eta Euskal Autonomia Erkidegoko herritarrei zerbitzu hobea eman 

diezaien. 

JDAZren barruan, informatikaren arloko eginkizunak Antolaketa eta Informazio Sistemen 

arlokoak dira. Arlo horri Informatika Judizialaren Zerbitzua ere esaten zaio (aurrerantzean, 

IJZ). 

Zerbitzuen Katalogoaren helburua da IJZk eskaintzen dituen zerbitzuak jasotzea eta 

zabaltzea, kasu honetan, profesionalei. 

Katalogoak zerbitzu bakoitzaren deskribapena ematen du, bere ezaugarri garrantzitsuenak 

azalduta, eta interesdun alderdi guztiei eskaintzen zaizkien zerbitzuei buruzko ikuspegi 

erkidea ematen die, zerbitzu horiek behar bezala eman eta mantentzeko, erabiltzaileen 

gogobetetasuna areagotzea helburu. 

 
. 

 

IRUDIA [Zerbitzuen katalogoaren helburuen diagrama] 

2  IJZk ESKAINTZEN DITUEN ZERBITZUAK 

 

IJZk eskaintzen dituen jarduera eta baliabide guztiak hartzen ditugu zerbitzutzat, eta horien 

uztardurak produktu baliotsua ematen du, erabiltzen dituztenen beharrak asetzen dituena. 

Hala, zerbitzuen katalogoa zerbitzu horiek argiro azaltzen dituen erakustoki gisa defini 

dezakegu; izan ere, ondoko informazio guzti hau eskaintzen du zerbitzu bakoitzeko: 

 Zerbitzuaren izena: deskribatzen den zerbitzuaren izena. 

 Zerbitzu-lerroa: zerbitzuaren multzo logikoa edo lerroa. 

 Zerbitzuaren hartzaileak/bezeroak: zerbitzua eska eta/edo erabil dezaketen 

pertsonak. 

 Zerbitzuaren deskribapena: zerbitzuaren deskribapen laburra. 

 Zerbitzuaren ezaugarriak: zerbitzua definitzen duten oinarrizko alderdiak. 

Katalogoko zerbitzuak antzeko ezaugarriak dituzten zerbitzu-multzo edo zerbitzu-lerroetan 

taldekatu dira. 

• LAGUNTZA ETA EUSKARRIA: erabiltzaileen beharrei erantzuteko euskarria. 

• APLIKAZIOAK: Justizia Administrazioaren erabiltzaileei zerbitzua ematen dieten 
aplikazioak. 

• KOMUNIKAZIOAK: web-nabigazioa, urruneko sarbide seguruak, telefonia-zerbitzua 
eta abar ahalbidetzeko beharrezkoak diren konexioekin zerikusia duten zerbitzuak. 

3 PROFESIONALENTZAKO ZERBITZUEN KATALOGOA 

Atal honetan, IJZk Justiziako profesionalei eskainitako zerbitzuen fitxak zehazten dira. 

 

IRUDIA [IJZk profesionalei eskaintzen dizkien zerbitzuak] 

3.1 LAGUNTZA ETA EUSKARRIA  

Laguntza eta euskarria zerbitzu-lerroaren barruan, IJZk euskarria kudeatzen eta eskaintzen 

die profesionalei, ezagutza teknologikoa, juridikoa, funtzionala, linguistikoa eta, oro har, 

Justizia Administrazioaren esparruari buruzko ezagutza duten langile engaiatu, kualifikatu eta 

espezializatuen bitartez. 

3.1.1 PROFESIONALENTZAKO LAGUNTZA ZERBITZUA (PLZ) 

ZERBITZUAREN FITXA  

Zerbitzuaren izena Profesionalentzako Laguntza Zerbitzua (PLZ) 

Zerbitzu-lerroa Laguntza eta euskarria 

Hartzaileak/Erabiltzaileak Profesionalak 

Deskribapena PLZ delakoa profesionalentzako harreman-gune bakarra da, jarduerari 

lotutako gorabehera guztiak horren bidez bideratzeko helburuz 

informazio-sistemak erabiliz (”leihatila bakarra” kontzeptua). 

Ezaugarriak Hauexek dira zerbitzuaren eginkizun eta ezaugarri nagusiak: 

 Gorabeherak kudeatzea, horiei erantzutea eta konpontzea. 

 Gorabeherek eragindako arazoak kudeatzea. 

 Eskaerak kudeatzea, erantzutea eta ebaztea. 

 Kudeaketa operatiboa (justizia-arloko profesionalen eta 

zerbitzuaren euskarrien arteko harreman metodiko eta 

normalizatua bermatuz, euskarri-taldeen arteko jarduera 

koordinatuz). 

Arreta ordutegia: 

- Ohiko ordutegia: 08:00-20:00 

- Abuztuan: 08:00-15:00 

Telefono zenbakia: 945 01 63 00 

Posta elektronikoa: sap@justizia.eus 

3.1.2 PSP-EUSKADI EUSKARRI FUNTZIONALA 

ZERBITZUAREN FITXA  

Zerbitzuaren izena PSP-Euskadi euskarri funtzionala 

Zerbitzu-lerroa Laguntza eta euskarria 

mailto:sap@justizia.eus

Hartzaileak/Erabiltzaileak Barneko langile judizialak 

Deskribapena PSP-Euskadi aplikazioaren berariazko euskarri funtzionala emateko 

zerbitzua. 

Ezaugarriak Hauexek dira zerbitzu horren eginkizun nagusiak: 

 2. mailako euskarri funtzionala: gorabehera konplexuak 

konpontzea, arazoak aztertzea eta diagnostikatzea, 

konponbideak dokumentatzea eta PLZ euskarriari laguntza 

emateaz arduratzen da. 

 3. mailako euskarri funtzionala: arazo kritikoak konpontzeaz, 

garapen-taldeekin lankidetzan aritzeaz, probak eta 

baliozkotzeak egiteaz, gorabehera kritikoak kudeatzeaz, 

AJEEBTn (Administrazio Judizial Elektronikoaren Estatuko 

Batzorde Teknikoa) parte hartzeaz eta lankidetzan aritzeaz eta 

aldaketa teknikoak dokumentatzeaz arduratzen da. 

Oro har, euskarri-maila horiek bermatzen dute PSP-Euskadi 

aplikazioak eraginkortasunez funtziona dezan, arazoak 

eraginkortasunez konpon ditzan eta aplikazioa etengabe hobetu 

dadin, erabiltzaileen beharrak asetzeko helburuz. 

3.2 APLIKAZIOAK 

Profesionalentzako aplikazio eta zerbitzu teknologikoak. 

3.2.1 ESPEDIENTE JUDIZIALAK – PSP-EUSKADI 

ZERBITZUAREN FITXA  

Zerbitzuaren izena Espediente judizialak - PSP-Euskadi 

Zerbitzu-lerroa Aplikazioak 

Hartzaileak/Erabiltzaileak Profesionalak  

Deskribapena PSP erabiliz, defendatzaileek, legezko ordezkariek, jardule bereziek 

eta pertsona fisiko eta juridikoek dihardute AVANTIUS kudeaketa 

prozesalarekin, horien guztien lana erraztuta, prozesuak sinplifikatuta 

eta prozesuan batean esku hartuta, behar bezalako segurtasunez eta 

beti espediente elektroniko bakarraren barruan. 

Ezaugarriak PSP-Euskadiren ezaugarri nagusiak ondokoak dira:  

 Justizia Kudeatzeko Sistemaren benetako ahalmena dugu 

AVANTIUS kudeaketa prozesalaren eta PSPren datu-basea 

bakarra eta erkidea dela. Hau da, Justiziaren erabiltzaileek, 

barrukoek zein kanpokoek, espediente judizial elektroniko 

beraren gainean lan egiten dute. Organo judizialen eta 

profesionalen edo kanpokoen artean, ez da informazioa 

bikoizten, ezta bi norabideetan bidaltzen ere. Datu-base beraren 

gainean eta espediente judizial bakarraren gainean lan egiten 

denez gero, Organo Judizialak AVANTIUS Kudeaketa 

prozesaletik “jakinarazitako” dokumentuetarako sarbidea baino 

ez die ematen profesionalei eta kanpokoei, eta PSP erabiliz 

kontsulta ditzakete behar bezalako segurtasunez. Era berean, 

justiziako profesionalek eta kanpokoek ez dute txostenen 

idazkirik edo erantzunik bidaltzen PSPtik AVANTIUS Kudeaketa 

prozesalera, ezpada, dokumentu horiek “igo” edo ”kargatu” 

egiten dituzte erabiltzaileek parte hartzea duten edo sarbidea 

duten espediente zehatzetan. 

 Segurtasunari dagokionez, adierazi behar da justizia-

profesionalek, kanpoko erabiltzaile gisa aritzen direnean, 

ziurtagiri digitala erabiltzen dutela Interneteko edozein 

nabigatzailetatik PSPra sartzeko. 

 PSPk AEK (Autentifikazio eta Erregistro Kontrola) osagairen 

gaineko autentifikazioa eta baimena eskuordetzen ditu, eta 

teknologia baliatzen du justizia-profesionalek nahiz kanpokoek 

aurkeztutako idazkien eta txostenen osotasuna eta arbuiorik eza 

bermatzeko. 

 PSPk justiziako profesionalei (defendatzaileak eta legezko 

ordezkariak) zein kanpoko erabiltzaileei (parte-hartzaile 

bereziak, pertsona fisikoak eta juridikoak) eskaintzen dizkien 

funtzionalitate nagusiak ondokoak dira: 

1. Espedienteetarako sarbidea eta kontsulta 

2. Espedienteko dokumentuetarako sarbidea 

3. Ezarritako daten agendarako sarbidea 

4. Jakinarazpen eta komunikazioetarako sarbidea 

5. Idazkiak eta txostenak era telematikoan aurkezteko 

modua. 

3.2.2 JUSTIZIA.EUS ATARIA 

ZERBITZUAREN FITXA  

Zerbitzuaren izena Justizia.eus ataria 

Zerbitzu-lerroa Aplikazioak 

Hartzaileak/Erabiltzaileak Profesionalak  

Deskribapena Justizia.eus Euskal Autonomia Erkidegoko Justizia Administrazioaren 

web-ataria da eta EAEko sistema judizialari lotutako zerbitzu eta 

baliabide askotarako sarbidea ematen du. 

Ezaugarriak Hauexek dira profesionalentzat jakingarriak diren ezaugarri nagusiak: 

 EAEko Justiziaren funtzionamendua eta antolamendua 

ezagutzeko beharrezko informazioa erakusten du. 

 Erregistro Zibilean egin daitezkeen informazio eta izapideen 

berri ematen du. 

 Justizia Administrazioko profesionalentzat eskuragarri dauden 

zerbitzu eta izapide nagusiei buruzko informazioa eskuratzeko 

aukera ematen du. Era berean, EAEko Egoitza Judizial 

Elektronikorako sarbidea ematen du, Justizia 

Administrazioarekiko elkarrekintza errazteko xedez. 

 Hainbat zerbitzu eskaintzen ditu: 

o Itzulpen juridikoen bilatzailea: EAEko Justizia 

Administrazioaren itzulpen juridikoen datu-basean 

kontsultatzen duen itzulpenen bilatzailea. 

o Eraikin judizialen bilatzailea: Euskal Autonomia Erkidegoko 

eraikin judizial guztien kokapena eta harremanetarako 

datuak erakusteko bilaketa-tresna, bai eta Euskadiko 

Justiziaren arloarekin zerikusia duten beste erakunde 

batzuena ere. 

o Ohiko galderak: EAEko Justizia Administrazioak ematen 

dituen zerbitzuei buruzko zalantza ohikoenen bilketa. 

o Inprimakiak: Justizia Administrazioarekin harremanak 

izateko interesgarriak diren inprimaki normalizatuen 

bilaketa. 

o Dokumentuak eta argitalpenak: Justizia.eus atariko edukiei 

eta zerbitzuei lotutako dokumentuak eta argitalpenak 

(araudia, informazio praktikoa, artikulu espezializatuak...). 

 Euskal Autonomia Erkidegoko sistema judizialari buruzko albiste 

eta eguneratze garrantzitsuak eskaintzen ditu, gardentasuna eta 

justiziarako sarbidea hobetzeko helburuz. 

3.2.3 EGOITZA JUDIZIAL ELEKTRONIKOA – PROFESIONALEN GUNEA 

ZERBITZUAREN FITXA  

Zerbitzuaren izena Egoitza Judizial Elektronikoa – Profesionalen Gunea 

Zerbitzu-lerroa Aplikazioak 

Hartzaileak/Erabiltzaileak Profesionalak  

Deskribapena Egoitza Judizial Elektronikoa (EJE) plataforma digitala da eta EAEko 

Justizia Administrazioko zerbitzu judizialetarako sarbidea errazteko 

diseinatuta dago. Lineako ingurune segurua eskaintzen du, non 

profesionalek sistema judizialari lotutako izapideak eta kontsultak 

egin ditzaketen; horrez gain, identifikazio elektronikoa erabiliz, 

profesionalen gunera sar daitezke, hainbat tresna eta zerbitzu 

erabiltzeko. 

Helbide elektronikoa: https://egoitza.justizia.eus 

Ezaugarriak Helbide elektroniko horren bidez, Justiziako profesionalek Justizia 

Administrazioaren hainbat jarduera, zerbitzu eta izapide egin 

ditzakete era telematikoz, beharrezko berme prozesal guztiekin, 

6/2023 Errege Lege Dekretuak ezarritakoari jarraikiz. 

Hauexek dira EJEtik erabil daitezkeen aplikazio nagusiak: 

 Espediente judizialak - PSP-Euskadi: Avantius-Euskadi 

Kudeaketa Prozesaleko Sisteman barruratutako plataforma, 

profesionalei hainbat aukera ematen dizkiena: espediente 

judizialera era telematikoz sartu, jakinarazpen telematikoetara 

sartu eta idazkiak aurkeztu, baldin eta prozeduretan parte 

hartzen badute. 

 JustiziaSip: Justiziako profesionalek prozedura judizialen 

komunikazio eta izapidetze telematikoa egiteko diseinatu den 

aplikazioa, 2023/02/24ra arte (data horretan, PSP-Euskadik 

ordeztu zuen oso-osorik). 

 JustiziaIkusBi: Ikustaldi judizialen grabazioak deskargatzeko 

zerbitzua. 

https://egoitza.justizia.eus/

 Epaiketa birtualak - EpaiDigitala: Webex aplikazioan oinarritzen 

den tresna, epaiketa eta jarduketa birtualak egiteko. 

Gainera, EJEk honako izapide eta zerbitzu hauetarako sarbidea 

eskaintzen du: 

 Konkurtso Legearen 684. artikuluaren eredu ofiziala: 

zordunentzako inprimakia. Zordunek finantza-egoera 

berrantolatzeko eta zorrei aurre egiteko neurriak eta ekintzak 

proposa ditzakete. 

 Konkurtso Legearen 627. artikuluaren eredu ofiziala: 

hartzekodun publikoekiko zorrak berregituratzeko plana 

komunikatzeko balio duen inprimakia. 

 Zerbitzua eten izanaren egiaztagiriak: PSP-Euskadi zerbitzua 

eten edo gelditu izanaren egiaztagiriak kontsultatzeko eta 

deskargatzeko aukera ematen du. 

 Organo judizialen direktorioa: organo judizialen direktorioa 

kontsultatzeko tresna (helbidea, telefonoa, faxa, posta 

elektronikoa...). 

 Ohar teknikoak: PSP-Euskadi aplikazioaren ohar teknikoei 

buruzko kontsulta-zerbitzua. 

 Mikroenpresen zerbitzua: mikroenpresentzako prozedura 

berriaren eskakizunei erantzuten dien zerbitzua. Prozedura hori 

Konkurtso Legearen Testu Bateginaren III. liburuan araututa 

dago eta irailaren 5eko 16/2022 Legeak ezarri zuen, inprimaki 

normalizatuen bidezko lana erabiliz. 

 Ondasunak likidatzeko plataforma: ondasunak likidatzeko 

plataforma elektronikoa, likidazioan dauden mikroenpresen 

aktiboak argitaratzeko. 

3.2.4 EPAIKETA BIRTUALAK - EPAIDIGITALA 

ZERBITZUAREN FITXA  

Zerbitzuaren izena Epaiketa birtualak - EpaiDigitala 

Zerbitzu-lerroa Aplikazioak 

Hartzaileak/Erabiltzaileak Profesionalak  

Deskribapena EpaiDigitala, Webex aplikazioan oinarritzen den tresna bat da, 

epaiketa eta jarduketa birtualak egiteko. Tresna horri esker, 

profesionalek era telematikoan parte har dezakete jarduketetan, 

Justizia-jauregira joan beharrik gabe. 

Ezaugarriak EpaiDigitalak ondokoak eskaintzen ditu: 

 Joan-etorriak saihesten ditu: jarduera prozesaletan era 

telematikoan parte hartzeko aukera ematen du, egoitza 

judizialetan aurrez aurre egon beharrik gabe. 

 Audioaren eta bideoaren kalitatea: audioaren eta bideoaren 

kalitate bikaina eskaintzen du, eta horrek parte-hartzaileen 

arteko komunikazio argia eta erraza bermatzen du. 

 Lankidetza denbora errealean: pantaila eta fitxategiak 

partekatzeko aukera ematen du, eta elkarlana nahiz 

informazioaren trukea errazten du bileran bertan. 

 Segurtasuna: segurtasun-neurri aurreratuak eskaintzen ditu 

bileren pribatutasuna eta konfidentzialtasuna babesteko. 

 Plataforma anitzeko bateragarritasuna: bateragarria da gailu 

eta sistema eragile ugariekin, eta, horri esker, edozein lekutatik 

eta edozein unetan egin daitezke bilerak. 

 Integrazioa EJEn: jarduketa digitalak Kudeaketa Prozesalean 

integratzen dira Espediente Judizial Elektronikoaren barruan; 

hala, jarduketa digital bat grabatu eta sinatu ondoren, EJEn 

integratzen da, beste multimedia-dokumentu bat bailitzan, 

betiere dokumentu judizial elektronikoen zehaztapenak 

errespetatuz. 

3.2.5 IKUSTALDI JUDIZIALEN DESKARGA - JUSTIZIAIKUSBI 

ZERBITZUAREN FITXA  

Zerbitzuaren izena Ikustaldi judizialen deskarga - JustiziaIkusBi  

Zerbitzu-lerroa Aplikazioak 

Hartzaileak/Erabiltzaileak Profesionalak  

Deskribapena JustiziaIkusBi ikustaldi judizialak deskargatzeko zerbitzuak parte hartu 

duten ikustaldien grabazioen kopia eskuratzeko aukera ematen die 

justiziako profesionalei. Sarbidea lokalizatzaile bat erabiliz egiten da; 

organo judizialean eskatu behar da lokalizatzailea (sarbide bakarreko 

pasahitza), erabiltzaileak parte hartzen duen prozeduretan baino ez. 

Ezaugarriak Hauexek dira profesionalentzako JustiziaIkusBi tresnaren ezaugarri 

nagusiak: 

 Ebidentzia digitala: ikustaldien ebidentzia digitala sortzen du, 

eta horrek prozedurak berrikustea eta gerora aztertzea errazten 

du. 

 Irisgarritasuna eta kostuen aurrezpena: ikustaldien 

grabazioetara urrunetik sartzeko eta deskargatzeko aukera 

ematen du, eta horrek prozedurak edozein lekutatik eta edozein 

unetan berrikusteko modua ematen du; beraz, kostua aurrezten 

ditu joan-etorrietan. 

 Grabazio ziurtatuaren sistema: grabatutakoaren osotasuna eta 

benetakotasuna bermatzen ditu. Epaiketaren edo ikustaldiaren 

grabazioan, Justizia Administrazioaren letraduen sinadura 

digitala agertzen da. 

 Informazio-panelak: sistemak Justizia jauregietan egiten diren 

ikustaldien berri ematen duten informazio-panelak erakusten 

ditu. Egoerak era automatikoan eguneratzen dira, aretoan 

egiten diren jardueren arabera. 

3.2.6 JUSTIZIASIP (KONTSULTATZEKO MODUA) 

ZERBITZUAREN FITXA  

Zerbitzuaren izena JustiziaSip (kontsultatzeko moduan) 

Zerbitzu-lerroa Aplikazioak 

Hartzaileak/Erabiltzaileak Profesionalak  

Deskribapena JustiziaSip Justiziako profesionalek prozedura judizialen komunikazio 

eta izapidetze telematikoa bideratzeko diseinatu zen aplikazioa da. 

2023/02/24an, PSP-Euskadik ordeztu zuen behin betiko, eta, beraz, 

kontsultatzeko moduan baino ez dago gaituta. 

Ezaugarriak JustiziaSipen ezaugarri nagusiak hauexek dira: 

 Gaien kontsulta 

 Banaketen kontsulta 

 Ezarritako daten kontsulta 

 Jakinarazpen telematikoen kontsulta 

 Izapidetza telematikoz aurkeztu diren idazkien kontsulta 

 Ordezpenen kontsulta 

 Prozesu-grabazioen kontsulta 

3.2.7 IKUSTALDI JUDIZIALEN INFORMAZIO PANELAK 

ZERBITZUAREN FITXA  

Zerbitzuaren izena Ikustaldi judizialen informazio-panelak 

Zerbitzu-lerroa Aplikazioak 

Hartzaileak/Erabiltzaileak Profesionalak 

Deskribapena Informazio eguneratua dakarten panel digitalak, Justiziako 

profesionalek ikustaldiak noiz, nola eta non egiten ari diren eta saioak 

zehatz-mehatz zein unetan dauden jakin dezaten. 

Ezaugarriak Informazio-panelek honako hauek eskaintzen dituzte: 

 Aribideko, programatutako, egindako, atzeratutako edo bertan 

behera geratutako ikustaldien eta adierazpenen informazioa 

automatikoki eguneratzea. 

 Profesionalek ikustaldiari ezarritako aretoa eta ordua egiazta 

ditzakete, edo, aurreikusitakoaren arabera, egingo ote den. 

Lehenago egin diren berri ere izan dezakete. Egunaren gaineko 

kontrol zorrotza eskaintzen du eta norberaren txanda noiz 

izango den kalkulatzeko aukera ematen du, denbora 

optimizatuz eta informaziorik gabeko itxaronaldi luzeak 

saihestuz. 

3.3 KOMUNIKAZIOAK  

Komunikazioei lotutako zerbitzuak. 

3.3.1 PROFESIONALENTZAKO WIFI SAREA 

ZERBITZUAREN FITXA  

Zerbitzuaren izena Profesionalentzako wifi sarea 

Zerbitzu-lerroa Komunikazioak 

Hartzaileak/Erabiltzaileak Profesionalak 

Deskribapena Justiziako profesionalei Interneten azkar eta erraz konektatzeko 

aukera ematen die EAEko Justizia-jauregietatik. 

Ezaugarriak Profesionalentzako wifi sareak Interneten sartzeko sarea eskaintzen 

du, eurentzat era esklusiboan eskueran jarrita, EAEko Justizia-

jauregietan nabiga dezaten errazteko. 

3.4 HARREMANA ETA KATALOGO HONEN INGURUAN PARTE HARTZEKO ERAK 

Zerbitzu hobea emateko helburuz, profesionalek zerbitzu-katalogoaren kudeaketan eta 
berrikuspenean parte har dezakete; horretarako, harremanetan jarri behar dira IJZrekin, 
PLZren bidez, jasotako zerbitzuari buruzko iradokizunak, erreklamazioak, eskaera berriak edo 
iritziak emateko, honela: 
 

 945 01 63 00 telefono zenbakira deituz. 

 Posta elektroniko honetara idatziz: sap@justizia.eus 

mailto:sap@justizia.eus


 

 

 


